
پشتگیری لە هەموو نەتەوەیەك دەكــــــەم كە لە مافەكانی بێبەش كرا بێت

Xalil2001@yahoo.com

س������ەرەتا دەربارەی چۆنیەتی هاتنی بۆ نێو بواری گۆرانی 
گوتن و هەنگاوە سەرەتاییەكانی لە بواری هونەردا هونەرمەند 

وەلید تەوفیق گوتی:
- بەر لەوەی دوس������ت بە كاری هون������ەری و گۆرانی گوتن 
بكە لە بواری كارەبا كارم دەكرد، دواتر وەك زۆربەی گەنجانی 
لوبنان دەرفەتی ئەوەم بۆ رەخس������ا بەشداری بكەم لە بەرنامەی 
)س������تودیو الفن( لە س������اڵی 1974دوای ئەوەی بەشداریم لەو 
بەرنامەی������ەدا ك������رد توانیم ببم بە یەكێك لە س������ەركەوتووەكانی 

بەرنامەكە و مەدالیای زیویم بەدەستهێنا.
* بەزۆر شێوەزاری عەرەبی وەك ) لوبنانی، میسری،كەنداوی( 

گۆرانیت گوتووە كامیان لە تۆ نزیكترن ؟
- هەموو ئەو ش������یوەزارانەم كە گۆرانیم پێ گوتووە لای من 
خۆشەویس������ت بوون و حەزم لە شێوەی گوتنیان كردووە، پەنا بە 
خ������وا بۆ جەماوەری خۆم لە عێراق و بە ش������ێوەزاری عەرەبی و 

زمانی كوردیش گۆرانی دەڵێم.
* بۆچی تا ئێستا بە شێوەزاری عێراقی یان زمانی كوردی 

گۆرانیت نەگوتووە؟
- وەك پێشتر پەنا بە خوا ئەگەر كەسێك داوام لێ بكات یان 
گۆرانییەكم پێش������كەش بكات ئ������ەوا لاریم نییە و بێ دوو دڵی 

دەیڵێم، چونكە من زۆر حەز لە مۆسیقای كوردی دەكەم. 

وەلید تەوفیــــــق بۆ گوڵان:
من زۆر حەز لە مۆسیقای 

كوردی دەكەم

هونەرمەندی لوبنانی وەلید تەوفیق س������ەرەتا بە چەند 
كارێكی س������ینەمایی هاتە ناو ب������واری هونەرەوە و وەك 
ئەكتەرێك ناس������را، لەو فیلمانەی بەشداری تێدا كردووە 
وەك گۆرانیبێژێ������ی س������ەركەوتوو بەهرەكانی لە بواری 
گۆرانی گوتندا دەركەوت، بەڵام بەر لەوەی بەش������داری 
لە چەند فیلمێكدا بكات بوونی خۆی سەلماند بوو وەك 
گۆرانیبێژێكی سەركەوتوو و هەر ئەوەش بووە هۆكارێك 
كە لە فیلمەكاندا رۆڵی پێ بسپێردرێت و تێیدا سەركەوتوو 
بێت، وەك زۆربەی گۆرانیبێژە لوبنانییەكانیش دەركەوتنی 
بەهرەكانی لە رێگای ئ������ەو بەرنامە هونەرییانە بووە كە 
لە لوبنان س������از دەكرێن بۆ دۆزینەوەی دەنگە نوێیەكان، 
هەرچەندە تەمەنی لە نیو س������ەدە تێ������ی پەراندووە، بەڵام 
ئێس������تاش گەنجێتی پێوە دیارە و بەردەوامە لە پێشكەش 
كردنی كاری هونەری نوێ، ئەگەرچی بەش������ێوەی پچڕ 
پچڕی������ش بێت، دوای ئەوەی پەیوەندیمان بە مامۆس������تا 
زاهر قاسمی بەڕێوەبەری كارەكانییەوە كرد بۆ سازكردنی 
ئەم دیمانە سەرەڕای ئەوەی سەرقاڵی ئەنجامدانی چەند 
كارێك������ی هونەری بووە، بەڵام ئامادەیی خۆی نیش������ان 
دا وەڵامی پرس������یارەكانمان بداتەوە و خۆشحاڵی خۆیشی 
دەربڕی بەوەی لەگەڵ دەزگایەكی راگەیاندنی كوردیدا 

قسە دەكات.

*هونەر لە كوردس������تان و لە نیش������تیمانی عەرەبیش بەدەست 
زۆری بەن������او و هونەرمەندان������ەوە دەناڵێنێ و هەرچییان بیەوێ 

دەیڵێن پێتوایە هۆكاری ئەو قەرەباڵغییە چییە؟
- پێم وایە ئەم قەرەباڵغی و بێس������ەرووبەرییە بۆ راگەیاندنی 
بین������راو دەگەڕێت������ەوە، چونك������ە ژمارەیەك������ی زۆری كەناڵی 
تەلەفزیۆنی ئاسمانی هەن و رێگا بەو كەسانە دەدەن كە خۆیان 
ناوناوە هونەرمەند لەسەر شاشەكانیان دەركەون بێ ئەوەی گوێ 
بە ناوەڕۆك������ی كارەكانیان بدەن یاخود هەڵس������ەنگاندنێكیان بۆ 

بكەن.
* پێش������تر بەشداریت لە هەندێك فیلمی سینەماییدا كردووە، 
بەڵام ئێستا لە سینەمادا نابینرێی، هۆی ئەم دوور كەوتنەوەت 

لە سینەما بۆچی دەگەڕێتەوە؟
- رەنگ������ە دوور كەوتنەوەم لە س������ینەمادا بۆ ئەوە بگەڕێتەوە 
ك������ە من زیاتر لە بواری گۆرانی گوتندا س������ەركەوتوو بم، من 
پێشتر بەشداریم لە زیاتر لە 10 فیلمدا كردووە و رۆڵی جیاجیام 
تێدا بینیوە، دڵنیام ئەگەر ئێس������تا بەشداری لە هەر فیلمێكی 
س������ینەماییدا بكەم وەك فیلمەكانی پێش������ووم سەركەوتوو نابم و 
ئەو خۆشەویستییەی جەماوەر بۆ منیان هەیە وەك ئەكتەرێكی 
سینەمایی نامینێ، هەروەها ئێس������تا ئەكتەرەكانی سینەماش 
هەرچەن������دە هەمووی������ان بە ئەس������تێرە دانانرێن، ب������ەڵام زۆرن و 

فیلمەكانیش زیاتر كۆمیدین بۆیە دووركەوتنەوەم پێ باشترە.
*چ پەیوەندیی������ەك لە نێوان هونەر و سیاس������ەتدا هەیە، ئایا 

وەلید تەوفیــــــق بۆ گوڵان:
رەنگە دوور كەوتنەوەم لە 
سینەمادا بۆ ئەوە بگەڕێتەوە 
كە من زیاتر لە بواری گۆرانی 
گوتندا سەركەوتوو بم

وەلید تەوفیق لە چەند دێڕێكدا
* خەڵكی ش������اری تەرابلوس������ە لە ب������ەرواری 1954/4/8 لە 
دایكبووە ئێستاش خانەوادەكەی لە تەربلوس نیشتەجێن، بەڵام ئەو 

لە بەیروت نیشتەجێیە و منداڵەكانیشی لە میسرن.
* رۆڵی بینیوە لە 12 فیلمی سینەماییدا.

*لەبەر ئەوەی بەشداری لە چەند فیلمێكی سینەماییدا كرد 
لە میس������ر لەو وڵاتە ناوبانگێكی زۆری دەركرد و هەر لەوێش لە 
لایەن جەماوەرە ناسرا و فیلمەكانی كاریگەرییەكی زۆریان هەبوو 

و شوێنی خۆی زیاتر لە نێو دڵی جەماوەردا كردەوە.
* هاوسەرەكەی جۆرجینا رزقە كە پێشتر یەكێك 

بووە لە شاجوانەكانی وڵاتی لوبنان.
* جگ������ە ل������ە رەگەزنام������ەی لوبنان������ی 
رەگەزنامەی كەنەدی و ئیتالیش������ی هەیە، 
چونك������ە دایك������ی جۆرجینا ب������ە رەچەڵەك 
خەڵكی ئیتاڵیایە بۆیە توانی رەگەزنامەی 

ئیتاڵیش وەربگرێت.
* جەماوەرێك������ی زۆری هەی������ە ل������ە 
سەرتاس������ەری وڵاتان������ی عەرەبی، چونكە 
و  بەهێ������ز  كەس������ایەتییەكی  خ������اوەن  وەك 

رەوش������تێكی  خاوەن  هونەرمەندێكی 
جەماوەر  لەنێ������و  بەرز 

ناسراوە.

دەكرێ هونەرمەند سیاسی نەبێت ؟ 
- هونەرمەندی زیرەك دەبێ سیاس������ی بێت بەو مانایەی كە 
سیاسەت كردن لە هونەردا نەك بەو مانایەی دەست لە كاروباری 

سیاسی و سیاسەتمەداران وەر بدات.
* پەیوەندیت لەگەڵ هونەرمەندان چۆنە؟

- بە گشتی پەیوەندیم لەگەڵ هەموو هونەرمەندان زۆر باشە 
و هەموویان زۆر خۆشەویستی منن .

* ئایا هاوس������ەرەكەت رۆڵی هەبوو لە سەركەوتن و بەردەوام 
بوونت ؟

- هاوسەرەكەم هیچ پەیوەندی بە كاری منەوە نییە و ئێستا 
ئافرەتی ماڵە و خەریكی بەڕێوەبردنی كاروباری ماڵەوەیە.

* ئایا خۆشەویس������تی ش������وێنێكی زۆری ل������ە ژیانی وەلید 
تەوفیقدا كردۆتەوە؟

- بێگومان ئەگەر خۆشەویستی نەبێت ئەوا ژیانی هاوسەرێتی 
بەردەوام نابێت.

* بەم داوییە چەند كلیپێكت تۆمار كرد و بووە هۆی ئەوەی 
زۆر كەس رەخنە لە ش������ێوازی تۆماركردنی ئەم كلیپانە، چۆن 

وەڵامی رەخنەگران دەدەیتەوە؟
- ئێمە ئێستا لە س������ەردەمی تۆمار كردنی كلیپین، چونكە 
ب������ەڕای من ئەو گۆرانییە كە بە كلیپ تۆمار ناكرێت وەك ئەو 
كچەیە كە باوكی لە ماڵدا دەیشارێتەوە و ناهێڵی كەس بیبینێ، 
جگە لەوە پێویس������تە ئێمەی هونەرمەند لەگەڵ نەوەی نوێ و 

پێشكەوتنەكاندا بڕۆین.
* هەندێك كەس پێیان وایە دووبارە كردنەوەی ئەوە 

دەگەیەنێت ئەو هونەرمەندە هیچی پێ نەماوە؟
- هەر كەس������ێك ئ������ازادە بۆخۆی چی دەڵێ و 
چ������ۆن بیر دەكاتەوە، ئێمە هەمیش������ە وتوومانە 
زۆر شت لە هونەرمەندانی پێشووی خۆمان 
فێری بووی������ن، بۆ بیر هاتن������ەوەش خانمە 
هونەرمەندی گەورە فەیروز و زیاد رەحبانی 
و چەندانی دیكەش گۆرانییەكانی خۆیان 
دووبارە كردۆتەوە و هەمووشمان دەزانین 
ئەمانە هەمیش������ە دەتوانن ش������تی نوێ 
پێش������كەش بكەن، بەڵام دووبارە دابەش 
كردنەوەی گۆرانییە كۆنەكان بۆ هەر 
ل������ە درێژە  هونەرمەندێ������ك جۆرێكە 
پێدان بە س������ەركەوتنەكانی پێشووتر، 
من خۆیش������م یەكێكم لەو كەسانەی 
كە زۆر كەس رایانگەیاندبوو ناتوانم 
شتی نوێ پێشكەش بكەم، بەڵام بە 
شایەدی هەموو لایەك گۆرانییەكانم 
هەر زیندوون و هێشتا توانای ئەوەم 
هەیە كاری جوانتر پێش������كەش بە 

جەماوەری خۆم بكەم . 
* ه������ۆكاری ناكۆكییەكان������ی 
ت������ۆ و كۆمپانی������ای رۆتانا  نێوان 

ژمارە )727( 2009/4/6

54
هــونــەری



ژمارە )727( 2009/4/6

55
هــونــەری

پێویستە ئێمەی هونەرمەند 
لەگەڵ نەوەی نوێ و 
پێشكەوتنەكاندا بڕۆین

55
بۆچی دەگەڕێتەوە؟

- كاتێك رووم لە كۆمپانیای رۆتانا بەو هیوایە بووم كە ببێتە 
هۆكارێكی كاریگەر بۆ پێشخستنی زیاتری كارەكانم، چونكە 
من ش������انازی بە مێژووی هونەری خۆمەوە دەكەم چ لە بواری 
سینەما یان لە گۆرانی گوتندا، دواتر بەو شێوەیە نەبوو كە من 
چاوەڕێم دەكرد بە یەك چاو سەیری من و زۆر هونەرمەند و ئەو 
كەسانەیان دەكرد كە تەنیا یەك گۆرانییان هەیە،، ناكۆكییەكان 
ئەو كاتە درووس������ت بوون و ناچار بووم بكش������ێمەوە هەرچەندە 
من كاتێك بۆندم لەگەڵیان كرد لەس������ەر كاغەزێكی سپی مۆرم 

كرد.
بەهەر حاڵ بە هەوڵی هەموو لایەكمان كێشەكانمان چارەسەر 
كرد و ئێس������تا هیچ ناكۆكییەم لەگ������ەڵ كۆمپانیای رۆتانا و 
هیچ كەسێك نییە كە لەوێ كار بكات و هەموومان وەك برای 

خۆشەویستین.
* ب������ەڵام تۆ ل������ە هەندێك بۆنەدا هێرش������ت كردبووە س������ەر 

كۆمپانیای رۆتانا؟
- وەك گوتم جۆرە نا یەكس������انییەك هەب������وو و بە یەك چاو 
س������ەیری هەموو هونەرمەندانیان نەدەكرد، بێگومان نە من و نە 
هی������چ هونەرمەندێكی دیكەی خاوەن ئەزموون و بە توانا بەمە 

رازی نابێت.
* پێ������ت وانییە دەس������تێكی ش������اراوە هەبێت لە پش������ت ئەم 

ناكۆكییەوە؟
- نەخێر باوەڕ ناكەم شتێكی لەم جۆرە لە ئارادا بێت، چونكە 

من كێشەم لەگەڵ كەس نییە.
* ب������ە رای ت������ۆ چ جیاوازیی������ەك هەیە لە نێ������وان هەردوو 

كۆمپانیای رۆتانا و میلۆدی؟
- ناتوانم باس لە جیاوازی نێوان هیچ كۆمپانیا یان كەناڵێك 
بك������ەم، چونكە هەر كەناڵێك پێگ������ەی تایبەتی خۆی هەیە و 
بە ش������ێوازێكی تایبەت بە خۆی مامەڵە لەگەڵ هونەرمەندان 

دەكات.
* لە هونەرمەندە كۆن و نوێیەكان گوێ لە كێ دەگری؟

- لە كۆن������ەكان گوێ لە عەبدولحەلی������م حافز و محەمەد 
عەبدولوەه������اب دەگرم، هەروەها من یەكێكم لە عاش������قەكانی 
مۆسیقا خۆشەكەی مۆسیقاری گەورە بەلیغ حەمدی دەگرم و 
بەم دواییە گۆرانییەكم تۆمار كرد كە مۆسیقاكەی هی بەلیغ 
حەمدییە، ل������ە هونەرمەندە نوێیەكانی������ش زۆر گوێ لە فەزل 
شاكر، عاسی حلانی، جۆرج وەسوف، ملحم بەرەكات و شیرین 

عەبدولوەهاب دەگرم.
* هونەر چی پێ بەخشی و لە چی بێبەش كردی؟

- بێگومان هونەر زۆر ش������تی پێ بەخش������یوم لە سەرووی 
هەموویان خۆشەویس������تی جەماوەری پێ بەخشیوم كە بە لای 
من گەورەترین و پڕ بەهاترین س������ەروەت و سامانە، سوپاس بۆ 
خوا هونەر هیچی لێ نەس������ەندووم و لە هیچ ش������تێكی وای 

بێبەش نەكردووم كە شایەنی باس كردن بێت.
* تەنیا بە زمانی عەرەبی گۆرانیت گوتووە؟

- بەڵ������ێ تا ئێس������تا تەنیا ب������ە زمانی عەرەب������ی گۆرانیم 

گوتووە.
* چ زانیارییەك������ت هەیە دەربارەی جەم������اوەری خۆت لە 

كوردستان؟
- پەن������ا بە خوا لە نزیكتری������ن دەرفەتدا چاوم بە جەماوەری 

خۆشەویستی خۆم دەكەوێت لە كوردستان.
* تۆ یەكێكی لەوانەی هەمیش������ە پش������تگیری لە مافی 
گەلی فەلەستینی دەكەی، چ زانیارییەكت هەیە گەلی كورد 

و كێشە رەواكەی و ئەو كارەساتانەی بەسەری هاتوون؟
- ن������ەك تەنیا گەلی ك������ورد یان فەلەس������تینی، بەڵكو من 
پش������تگیری لە مافی هەموو ئەو گەلانەی سەر زەمین دەكەم 
كە لە مافەكانیان بێبەشن لەوانەش گەلی كورد و فەلەستینی 

و گەلی عێراقیش .
* ئەگەر دەسەڵاتداری وڵاتێكی عەرەبی بووای هەڵوێستت 

بەرامبەر كێشە كورد چی دەبوو؟
- هەرچەندە من سیاس������ەتمەدار نیم، بەڵام من هەر چییەك 
ب������م پەنا بە خوا بە دەنگی خۆم بەرگری لە مافەكانی گەلی 

كورد دەكەم .
* دوایین كاری هونەرت چییە؟

- وەك پێشتر باس������م كرد بەم دواییە گۆرانییەكم تۆمار كرد 
لە مۆس������یقای بەلیغ حەمدی، هەروەها ب������ە نیازم ژمارەیەك 
ئاهەنگ لە چەند وڵاتێكی عەرەبیدا س������از دەكەم و بەشداری 
لە چەند فیستیڤاڵدا دەكەم، بەر لە ماوەیەكیش ئاهەنگێكم لە 

فەرەنسا ساز كرد كە داهاتەكەی بۆ منداڵانی غەززە بووە.
* چیت ماوە بە جەماوەری خۆتی بڵێی؟

- پێیان دەڵێم زۆرم خۆشم دەوێن و هیوادارم لە داهاتوویەكی 
نزیكدا لە هەولێر چاومان بە یەك بكەوێ.

دووبارە دابەش كردنەوەی 
گۆرانییە كۆنەكان بۆ هەر 
هونەرمەندێك جۆرێكە 
لە درێژە پێدان بە 
سەركەوتنەكانی پێشووتر

 لە نزیكترین دەرفەتدا چاوم 
بە جەماوەری خۆشەویستی 
خۆم دەكەوێت لە كوردستان

جەلیل زەنگەنە: 

بەشی سێیەمی گەردەلوول
 ئەگەر لەوانی تر باشتر نەبێت نایكەم

* لە بەشی یەكەم و دووەمی )گەردەلوول( رەخنەی زۆرت لێگیرا لە 
زۆر رووەوە، تۆ چۆن وەڵامی ئەم رەخنانە دەدەیتەوە؟

- من لە زۆر چاوپێكەوتن و دیدارەكانمدا ئاماژەم بەوە كردووە كە ئێمە 
بەداخەوە رەخنەگری ش������ارەزا و ئەكادیمیمان كەمە كە رەخنەی بابەتی 
بگرن ئەوەی هەیە تەنها بیروبۆچوون و رای تایبەتە كە قس������ە لەس������ەر 
درامای������ەك یان كارێكی هونەری بكات، ئەوەی كە رەخنەگرە پێویس������تە 
كۆمەڵێك زانیاری ئەدەبی و هونەری هەبێت، هەڵس������ەنگاندنێكی وای 
هەبێت هەموو لایەنە ش������اراوەكانی ناو كارەكە بزانێت و ئاش������كرا بكات 
لە كارە ئیجابی و س������لبییەكانەوە، دەس������ت بۆ كەموكوڕی وێنەگرتن و 
دەرهێن������ان و رۆڵی ئەكتەر و لایەنە هونەرییەكانی تر رابكێش������یت، بەڵام 
بە مەرجێك بەشێوەیەكی زانستیانە بێت بۆ نموونە هەندێك كارمان هەیە 
رەنگە دوای چەند رۆژێك لە بیر بكرێت، لە هەمان كاتدا هەندێك زنجیرە 
لە س������اڵانی حەفتاكانی س������ەدەی رابردووەوە كراوە كەچی تا ئێستاش 

لە ه������زر وبیری خەڵكدا بە زیندوویی ماونەت������ەوە و تا ئەمڕۆش خەڵك 
تامەزرۆی ئەوەیە بیانبینێ.

هەندێ������ك نهێنی هەیە لە هەندێ������ك كاری هونەریدا رەنگە بینەر زوو 
دركی پێنەكات، بەڵام پێویس������تە رەخنەگر ئەو نهێنیانە ئاش������كرا بكات 
بۆ ئەوەی لایەنی بەرهەمهێنەریش س������وودی ل������ێ وەربگرێت، هەندێك 
كەس هەن بە ناوی رەخنەگرەوە دەڵێت من هەقم نییە لەس������ەر وێنەگرتن 
و نواندن و دەرهێنان، بەڵام لەس������ەر بابەتەكە قس������ەم هەیە، ئەمە چۆن 
دەبێتە رەخنەگری راستەقینە، چونكە هەموو لایەنەكانی كاری درامی 
پەیوەس������تن بە یەكەوە كە باسی سیناریۆ دەكەیت پێویستە ئەوەش لە یاد 
نەكەی كە س������یناریۆ ئاوێتە بوونیەتی بە هونەر بۆیە پێم وایە رەخنەگر 
پێویس������تە ش������ارەزاییەكی باش������ی هەبێت لەرووی ئەدەبییەوە و پردێكی 
پەیوەن������دی لەنێوان بینەر و هونەرمەند دروس������ت بكات وا لە هونەرمەند 
بكات بە كارەكانی خۆیدا بچێتەوە، نەك ئەو كەسانەی كوێرانە دادەبەزنە 

درام������ا  ل������ەو  یەكێ������ك 
دوو  ل������ەم  كە  كوردییان������ەی 
ساڵانەدا پێشكەش كرا زنجیرە 
بوو  )گەردەل������وول(  درامای 
لە دەرهێنان������ی هونەرمەندی 
زەنگەنە(  )جەلی������ل  توانا  بە 
ب������ە هەردوو بەش������ی یەكەم و 
دووەمییەوە، هەرچەندە درامای 
كوردی بە شێوەیەكی گشتی 
ناسك و كەم  بە سەردەمێكی 
بەرهەمیدا دەڕوات و لە زۆر 
رووەوە )گەردەلوول( بە یەكێك 
ل������ە زنجیرە س������ەركەوتووەكان 
دادەنرێ������ت ب������ۆ نموون������ە لە 
رووی هون������ەری و نواندن������ی 
ئەو  بەتایبەتی  ئەكتەرەكانەوە 
و  بوون  نوێ  ئەكتەرانەی كە 
دەردەكەون  یەكەمە  جاری  بۆ 
و هەندێكی������ان ناوبانگێك������ی 
ب������ەڵام  دەرك������رد،  زۆری������ان 
هەندێك  لە  ئەوەش  سەرەڕای 
رەخنەی  دیك������ەوە  لایەن������ی 
زۆری لێگی������را بەتایبەتی لە 

رووی سیناریۆوە.
ئەوە  دەنگۆی  ماوەیەك������ە 
هونەرمەن������د  ك������ەوا  هەی������ە 
ئامادە  زەنگەنە خۆی  جەلیل 
سێیەمی  بەش������ی  بۆ  دەكات 
)گەردەول������وول( بۆی������ە ب������ە 
بەسەر  لە  زانی  پێویس������تمان 
زەنگەنە  جەلیل  كردنەوەیەكدا 

بهێنینە ئاخاوتن.

دیمانە/ سۆران مارف
Soranmarif@hotmail.com

سەر خەڵك و بێ ئەوەی توانایەكی باشی هونەری هەبێت هەر لە خۆیەوە 
رەخنەی هەبێت.

* لە تەواوی ئەو رەخنانەی ئاراس������تەت كراوە، رەخنەی ئیجابی وا 
هەبووە كەوا بونیاتنەر بێت و تۆ بتوانیت سوودیان لێوەربگری ؟

- بەڵ������ێ بە دڵنیایی������ەوە دەڵێم زۆر رەخنەی لە جێ������ی خۆیدا بووە و 
تێبینی جوان هەبوون و رەنگە من سوودێكی زۆرم لێوەرگرتبیت، چونكە 
هیچ بەرهەمێك لە وڵاتی ئێمەدا س������ەد دەر سەد بێ گرفت نییە، بەڵام 
منیش دەپرس������م كوا ئامێرە باش������ەكانمان، كوا ئەو ستۆدیۆیانەمان كە بۆ 
تۆماركردن كارێكی پرۆفیشناڵ گونجاو بن، كوا كۆمپانیا بەرهەمهێنەرە 
هونەرییەكانی تایبەت بە دراما، ئیمە تا ئێستا بە هەوڵی خۆمان كارەكان 
ئەنجام دەدەین، من ئێستا لە س������لێمانی بەدوای لۆكەیشنێكدا دەگەڕێم 
كەچی دەس������تم ناكەوێت بۆ ئەوەی بتوانم كارێكی هونەری زۆر جوانی 
تێدا پێشكەش بكەم، بۆیە دەڵێم: بێگومان كەموكوڕیمان دەبێت، هەروەها 
لە رووی هونەریش������ەوە كێشەمان هەیە، ئایا چەند وێنەگر و دەرهێنەر و 
سیناریۆنووسی زۆر باشمان هەیە كە بتوانین پشتیان پێ ببەستین ئەمانە 

هەموویان بۆخۆیان پرسیارن .
* ئەی س������ەبارەت بە هەندێك لەو ئەكتەرانەی لە گەردەلوول بەشدار 

بوون و رۆڵیان هەبوو و دواتر رەخنەیان لێگرتبووی چی دەڵێی؟
- م������ن ئامادەم هەموو رەخنەكانیان قب������وڵ بكەم ئەگەر رەخنەكانیان 
بونیاتنەر و بۆ پێشخستنی كارەكەیە ئەمە كارێكی ئیجابی و پێویستە، 
بەڵام هەندێك رەخنە ش������ایەنی قبوڵ ك������ردن نییە بەتایبەتی ئەوانەی لە 
بەرژەوەندی تاكە كەس������یدایە، هەندێك ل������ە ئەكتەرەكان لە خودی كارەكە 
رەخنەیان گرتووە پاش������ان پەشیمان بوونەتەوە و داوای لێبوردنیان كردووە، 
برادەرێك كە لە بەش������دار بووانی گەردەلوول بوو، هەمیشە پێی دەگوتم: 
تۆ مامۆس������تا و قوتابخانەی كاری دەرهێنانی، بەڵام كاتێك پێم گوت 
تۆ لە بەشی سێیەمی گەردەلوول بەشداری ناكەیت و رۆڵت تێدا نابێت، 
چ������وو لە رێ������گای دەزگاكانی راگەیاندنەوە دەس������تی بە هێرش كردن و 
رەخن������ە گرتن كرد، وتمان بۆ رەخنەت هەی������ە ؟ وتی وەڵڵا كاك جەلیل 
توڕەی ك������ردووم، جا گرفتەكە لێرەدایە كە ل������ەم وڵاتەدا هەندێك كەس 
بەم ش������ێوەیە بیر دەكەنەوە، ئەمە لە كاتێكدایە كە گەردەلوول بۆتە هێما 
و دیاردەیەك و رۆژ نییە س������ەدان كەس پێم نەڵێن: مامۆستا گەردەلوول 
كەی دەس������ت پێدەكاتەوە، من لە بەشی یەكەم و دووەمی )گەردەلوول(دا 
ئەزموونێكی زۆرم پەیدا كردووە بۆ بەش������ی سێیەم، كارێكی وام كردووە 
كە هەر كەس������ێك لە بەش������داربووانی ) گەردەلوول( لەخۆبایی بێت یان 
منج������ە منج بكات بەدیلێكم بۆی هێناوە ه������ەر ئەمەش بۆتە یەكێك لە 
هۆكارەكانی دواكەوتنی بەشی س������ێیەم، بەڵام سەرەڕای ئەمەش ئێستا 
سیناریۆی زیاتر لە 40 ئەڵقەی بەشی سێیەمم تەواو كردووە و پێشبینی 
دەكرێت بەش������ی سێیەمی لە شەس������ت تا پەنجا ئەڵقەی پەنجا خولەكی 
بێت ئەمەش بەڕاس������تی زۆر زەحمەتە و ژیانی تێكداوم، چونكە ئەم كارە 
بەرپرسیارییەتێكی زۆر گەورە و دووبارە كردنەوەی مێژوویە بەرامبەر بە 
میللەتێك بۆیە ئەم بەرپرسیارییەتییە پێویستی بە وردبوونەوە هەیە لەبەر 
ئ������ەوە دەمەوێ لە )گەردەلوول( دا جوانی ژی������ان و بەهاكانی دەربخەم، 
زیاتر دەرخس������تنی هەوڵ و كۆششی شەهیدانی كوردستان و میللەتەكەم 
مەبەستە، ئێس������تا ئەو بینەرە زۆرەی بەشەكانی پێشووتر هانم دەدەن زوو 
بەشی سێیەم تەواو بكەم، بەڵام ئەگەر ئێستا ئەم كارە تەواو بكەم رەنگە 
پەل������ە كردنی پێوە دیار بێ������ت و ئەگەر بە پەلەش كارەك������ە ئەنجام بدەم 
رەنگە رەخنەیەكی زۆرم لێبگرن، لێرەوە ئەم لە رێگای گۆڤای گوڵانەوە 
بە خوێنەرانی ئازیز رادەگەیەنم: بەش������ی سێیەمی گەردەلوول لە بەشی 

یەكەم و دووەمی ناچێت زۆر فراوانتر و جیاوازترە لە زۆر لاوە، لە بەشی 
س������ێیەمی گەردەولوول ئەكتەری جیاواز، بابەتی جیاواز، س������یناریۆی 
جیاواز، شوێنەكان جیاوازن، ماوەكەی زۆرترە لە بەشەكانی پێشووتر، زۆر 
لە ئەكتەران كە لە بەش������ەكانی یەكەم و دووەم بەش������دار نەبوون لە بەشی 
س������ێیەمدا بینەر بە دیداریان شاد دەبێت، هەروەها رەنگە هەندێك ئەكتەر 
كە لە بەشی یەكەم و دووەم بەشدار بوون لە بەشی سێیەمدا بەشدار نەبن 
و رۆڵیان نەبێت، ئەگەر سیناریۆی بەشی سێیەم وەكو بەشەكانی یەكەم و 
دووەم بێت واتە من تەنیا خۆم دووبارە دەكەمەوە و هیچی نوێ پێشكەش 
ناكەم، گەردەلوول باس لە ئازایەتی و نەبەردی گەلی كورد و درندایەتی 
رژێم دەكات كە چیمان پێدەكات و شۆڕش������ی كورد بەرهەڵستی دەكات و 
رووبەرووی دەبێتەوە بۆیە من دەمەوێت بە وریاییەوە كار لەس������ەر بەشی 
س������ێیەم بكەم، هەقە گەردەلوول و ئەو بەرهەمە هونەرییانەی كەوا باس 
لە خەبات و قوربانیدانی گەل������ی كورد دەكەن دۆبلاژ بكرێن بۆ زمانی 
بیانی بۆ ئەوەی میللەتانی تریش بە مێژووی كورد ئاش������نا بن و بزانن 
كورد لە رێگەی هونەرەكەیەوە ش������انازی ب������ە مێژووی خۆیەوە دەكات و 
ئێمە لە رێگای ئ������ەم بەرهەمانەوە بە نەوەی نوێ بڵێین ئەمە خەبات و 
مێژووی پر سەروەری ئێمەیە، چونكە بەداخەوە رەنگە زۆر كەس نەزانن 
مێژووی ئێمە چەند خوێناوی بووە و چەند ش������ەهیدمان لەو پێناوە داوە 

تا گەیشتووین بەم رۆژە.
*واتە بەشی سێیەم جیاوازە؟

- ئەگەر بەشی سێیەمی گەردەلوول لە بەشەكانی تری باشتر نەبێت 
ئەوا نایكەم.

* هەندێك كەس رەخنەیان لە لایەنی مێژوویی، لە بەشی سێیەم چۆن 
هەوڵت داوە گرنگی زیاتر بە لایەنی مێژوویی بدەیت و پشت بە خەڵكی 

شارەزا و مێژوونووسان ببەستیت؟
- من كاتی خۆی باسم كردووە و  وتومە مێژووەكە خۆی ناهێنمەوە، 
چونكە ئەگەر مێژووی كورد شتی باش و جوانی تێدا بێت كە شانازیی 
پێوە بكەین، دەتوانم بڵێم شتی ناشیرین و خراپ و قێزەوەنیشی تێدایە واتە 
چەند ئیجابیاتی هەبێت سلبیاتیشی هەیە، ئەوەتا تا ئەمڕۆش جاش هەر 
جاشە خیانەت دەكات، تا ئێس������تا دەیانەوێ تۆی دووبەرەكی لەناوماندا 
بچێنن، چونكە ئەو كەس������ەی خۆی خیانەت چووە لەشییەوە بە زەحمەت 
لێی دەردێت، لەبەر ئەوەی م������ن مێژوونووس نەبووم رەنگە هەندێك جار 
پشتم بە لایەنە مێژووەیەكەی بەستبێت بۆ دەرخستنی لایەنە جوانەكانی 
مێژووی گەلەكەمان، ئەگەر كەس������ێك رەخن������ەی هەبێت با رەخنەكەی 
لەس������ەر بنەمایەك بێت ببێتە هەوڵێك ب������ۆ جوانكردنی كارەكە بۆ ئەوەی 
میللەتەكەمان لێمان نەڕەنجێت، چونكە ئەگەر میللەت پشتمان تێبكات 
ئەوە بە دڵنیاییەوە دەڕووخێی������ن بۆیە لە گەردەلوولدا دەمەوێت مێژووەك 
بێنمەوە كە راس������تی و خۆشەویستی تێدایە و ئێمە هەوڵ بدەین پەرە بەم 

خۆشەویستییە بدەین.
* لە بەش������ی یەكەم و دووەم رۆڵی هەولێر و دەڤەری بادینان گرنگی 
پێنەدرابوو، ئایا تۆ لە بەش������ی داهاتوو هەوڵ دەدەیت گرنگی زیاتر بەم 

دوو دەڤەرە بدەی؟
- مەبەستم لە بەرهەمهێنانی زنجیرە درامای گەردەلوول دەرخستنی 
شۆڕشی میللەتێكە نەوەك ناوچەیەك، من ئەم كارەم كردووە بۆ میللەتەكەم 
جا لە سلێمانی بێت یان لە هەولێر و زاخۆ یان كەركووك هەموویان دژی 
رژێمی بەعس جەنگاون، ش������ۆڕش دژی ئەو كەس������ە بووە كە میللەتی 
كوردی چەوس������اندۆتەوە،ئەگەر ئێمە خۆش������مان جی������اوازی بیروڕامان 
هەبووبێ������ت، بەڵام هەموومان دژی رژێمی بەعس جەنگاوین، دوژمنمان 

بەشی سێیەمی گەردەلوول لە 
بەشی یەكەم و دووەمی ناچێت 
زۆر فراوانتر و جیاوازترە لە 
زۆر لاوە

ئەگەر فیلمی تایتانیك 
من كاری دەرهێنانم بۆی 
كردبوایە لەبەر ئەوەی كوردم 
دادەبەزینە سەری ئەمە گرفتی 
سەرەكی ئێمەیە

جگە لە بەشی سێیەم بەشی 
چوارەم و پێنجەمیشم لەبەر 
دەستە

یەك بوو كە ئەنفالی كردین، كیمیا بارانی كردین، ئازادییەكانی لێ زەوت 
كردبووین، من باس������ی جوانی ئەوانەم ك������ردووە كە خۆیان كردە قوربانی، 
ش������ەهیدەكان لای من زۆر پیرۆزن، بۆیە دەبێ ئێمە لە هەوڵی ئەوەدابین 
كوردستانییەتی خۆمان بپارێزین و بڵێین ئێمە كوردستانین، چونكە هیچ 
ناوچەیەكی كوردستان بۆ من جیاوازی نییە و هەموو هەر كوردستانە.

* ئەو ئەكتەرە بەناوبانگانەی لە بەش������ی دووەمدا دیار بوون و رۆڵی 
سەرەكییان هەبوو ئایا هیچیان هەمان رۆڵی سەرەكییان دەبێت؟

- م������ن حەز دەكەم ئەمە نهێنی بێت تا ئەو كاتەی بەش������ی س������ێیەم 
نمایش دەكرێت، چونكە دەمەوێت وەك موفاجەیەك لای بینەر دروس������ت 
بكەم، زۆر لە ئەكتەرە س������ەرەكییەكان دەمێنن و رەنگە هەندێكیان رۆڵیان 
نەبێت، چونكە سیناریۆكە وادەخوازێت رۆڵی هەندێكیان بهێنمە خوارەوە 
و بەش������داری كردن و دەركەوتنیان تەنیا بە دیمەنێك یان دوو دیمەن بێت، 
بەڵام دەمەوێ ئەوە باس بكەم جگە لە بەش������ی س������ێیەم بەشی چوارەم و 

پێنجەمیشم لەبەر دەستە رەنگە بۆ ئەو كات سوودیان لێ وەربگرم.
* لە بەشی یەكەم و دووەمی گەردەلوول هەندێك هونەرمەندی نوێ 
دەركەوتن و ناس������ران ئایا لە بەشی س������ێیەم هیچ ئەكتەری نوێ بەرچاو 

دەكەوێت؟
- بێگومان هەوڵمداوە كەس������ایەتی نوێ لە دراماكەدا بدەمە ناس������ین، 
هەروەها و لە بەش������ی سێیەمیش������دا چەند دیمەنێكی تێدا خۆم لە كاتی 
خوێندنەوەی������دا بە دیارییەوە دانیش������تووم گریاوم، لە هەمان كاتدا دیمەنی     
هەیە وای لێكردووم زۆر پێ بكەنم، بەڵام دەمەوێ ئەوەش باس بكەم كە 

من ئێستا شەو و رۆژ خەریكی نووسینەوەی سیناریۆكەم .
* بەشی سێیەمی گەردەلوول كەی دەست پێدەكات؟

- مێژووی بەش������ی س������ێیەمی گەردەلوول باس لە ساڵانی 1978 تا 
1982 و 1983 دەكات.

* زۆر لە دەزگاكانی راگەیاندن بە زۆر ش������ێوە باسیان لە گەردەلوول 
كردووە و لەگەڵ زۆربەی بەشداربووانی گەردەلوول ئەنجامداوە تۆ چۆن 
رۆڵی ئەو بەشداربووانە هەڵدەسەنگێنی لە خزمەتكردنی هونەری كوردی 

بەتایبەتی بواری نواندن؟
- من لە رێگای ئێوەوە سوپاس������ی هەموو راگەیاندنەكان دەكەم كە بەر 
هەر ش������ێوەیەك بێت هەوڵی خۆیان داوە و ئازادن، بەڵام پێویستە خەڵك بە 
ویژدانەوە كاری خۆیان بكەن. هەندێك رۆژنامە هەیە بەداخەوە دەیانەوێت 
تەنیا س������لبیات دەربخات من زۆر جار باس������م كردووە و گوتوومە ئەگەر 

فیلم������ی تایتانیك من كاری دەرهێنانم بۆی كردبوایە لەبەر ئەوەی كوردم 
دادەبەزینە س������ەری ئەمە گرفتی س������ەرەكی ئێمەیە، كارێكی وا ناكەیەن 
ببێتە هاندان و پش������تیوانی ك������ردن لە كارەكان بە مەبەس������تی ئەوەی لە 
ئایندەدا سەركەوتن بە دەست بهێنین. هەندێك رۆژنامە هەیە بازاڕییە زۆر 
بازاڕیان������ە كار دەكات بە جۆرێك وای لێهاتووە پیاو حەز نەكات دیداریان 
لەگەڵدا ساز بكات، بەر لە ماوەیەك رۆژنامەیەك هاتووە دیداریان لەگەڵ 
م������ن ئەنجامداوە بەداخەوە وێنەیەكی بازاڕی داناوە كە هیچ پەیوەندی بە 
گەردەلوولەوە نییە، باشە ئەگەر رۆژنامەیەكی قورسایی و سەنگی خۆت 
هەیە وێنەیەكی هونەری بڵاوبكەوە كە گوزارشت لە دیمانەكە بكات، یان 
هەندێك جار بەناوی من و كەسانی ترەوە شتیان بڵاوكردۆتەوە، بۆ نموونە 
لە دیدارێكدا وەنەوش������ە دەڵێت: كچان زۆر منیان زۆر خۆشدەوێت كەچی 
رۆژنامەكە نووس������یویەتی : كچان زۆر رقیان لە منە، باشە ئەمە ئەرك و 
كاری رۆژنامەنووس������ییە، بۆیە بە نیازم لەمەودوا هەندێك خۆم بپارێزم لە 

دیمانە و چاوپێكەوتنە رۆژنامەوانییەكان.
* ئەم������ە بە كەم لێزانی دەزگاكانی راگەیاندن ناو دەبەیت یاخود پێت 

وایە ئەمە تەشهیرە؟
- بەداخەوە هەندێك لەوانەی لە راگەیاندن كار دەكەن لە رەوشتی كاری 
رۆژنامەوانی نازانن كە چەند گرنگە بۆ هوش������یار كردنەوەی تاك، ئێمە 
پێویس������تمان بە راگەیاندنێك كە لە پرەنس������یپ و بنەما و رەوشتی كاری 
رۆژنامەوان������ی بزانێت، ئێمە لە س������اڵی 1920ەوە خەریكی كاری نواندن 
و ش������انۆیین تا ئەمڕۆ، ئێستا لە س������ەردەمی پێشكەوتن و تەكنۆلۆژیاین 
كەچی دەبینین س������اڵانی حەفتاكان بە س������ەردەمی زێڕین ناو دەبەین بۆ 
شانۆی كوردی، ئەمە بۆ ئەوە دەگەڕێتەوە كە ئەو كاتە پاكی راستگۆیی 
هەبوو كەچی ئێستا بەرژەوەندی بۆتە پێوەر.من لە حزبێكم رقم لە كەسێكە 
ل������ە حزبێكی ت������رە، ئاخر من بۆ بەچاوی حزبییەوە س������ەیری بكەم بۆ بە 

چاوێكی كوردانەوەی سەیری شتەكان نەكەم.
* بە نیازی كەی دەس������ت بەكاری وێنەگرتنی بەش������ی س������ێیەكی 

گەردەلوول بكەیت؟
- گرنگ ئەوە نییە تۆ پەلە بكەیت، گرنگ ئەوەیە تۆ چی پێشنیار 
دەكەی و چی دەمینێتەوە، رەنگە مانگێكی تر دەست بكرێت بە وێنەگرتن 
بەشی سێیەمی گەردەلوول و لە رێگای گۆڤاری گوڵانەوە بە خوێنەران 
و بین������ەران دەڵێم پەلەم لێ مەكەن بۆ ئەوەی دوایی گلەییم لێ نەكەن و 

سوپاسی ئەو كەسانە دەكەم كە هاوكاریم دەكەن بە زانیاری.

هەوڵمداوە كەسایەتی نوێ لە 
دراماكەدا بدەمە ناسین

گرنگ ئەوە نییە تۆ پەلە 
بكەیت، گرنگ ئەوەیە تۆ 
چی پێشنیار دەكەی و چی 

دەمینێتەوە

لە دیدارێكدا وەنەوشە 
دەڵێت: كچان زۆر منیان زۆر 
خۆشدەوێت كەچی رۆژنامەكە 

نووسیویەتی: كچان زۆر رقیان 
لە منە

 بۆ گەنج گۆرانی دەڵێ
لۆك������ە زاهیر وەك زۆربەی ئەو كچان������ەی بەهرەی هونەری گۆرانی گوتنیان هەیە 
ماوەیەكە دەس������تی داوەتە گۆرانی گوتن هەرچەندە تا ئێس������تا هیچ بەرهەمێكی بڵاو 
نەكراونەتەوە، بەڵام ئەو هەمیشە لە ئاهەنگەكان گۆرانی گوتووە و سەرنجی گوێگرانی 
بۆ خۆی راكێشاوە، ئێس������تا لە خۆ ئامادە كردندایە بۆ بڵاوكردنەوەی یەكەم بەرهەمی 
خ������ۆی كە لە دە تراك پێكهاتووە هەر بۆ ئەم مەبەس������تەش م������اوەی چەند رۆژێكە بە 

سەردانێك هاتووەتە كوردستان.
لە دەرفەتێكدا لۆكە زاهیر دەربارەی سەردانەكەی بۆ گۆڤاری گوڵان دوا و گوتی: 
ماوەیەك بەر لە ئێس������تا سەردانی وڵاتی ئەڵمانیام كرد بۆ تۆماركردنی كلیپی گۆرانی 
)ت������رس( كە یەكێكە لە گۆرانییەكانی بەرهەمەكەم ئەم گۆرانییەمان بەسەرپەرش������تی 
دەرهێنەری بە توانای كورد شۆڕشڤان سدیق و بە بەشداری ستافێكی ئەڵمانی تۆمار 
ك������رد و دوای ماوەیەكی دیكە لە كەناڵی ئاس������مانی ك������ۆرەك پەخش و بڵاودەكرێتەوە، 
هەروەها دوای ئەوەی هەموو كارەكانی ئەم كلیپە تەواو دەبن بە نیازین كلیپێكی دیكە 
تۆمار بكەین كە ئەویش یەكێكە لە گۆرانییەكانی بەرهەمەكەم، بەڵام بۆ كلیپی دووەم 

هەموو كارەكانی لە كوردستان ئەنجام دەدەین. 
دەرب������ارەی ئەوەی بۆچی ناوی بەرهەمەكەی ن������اوە )sms( لۆكە دەڵێ: ئەوەی 
راستی بێت هەڵبژاردنی ئەم جۆرە ناوە بۆ بەرهەمی هونەری بەتایبەتی ئەگەر یەكەم 
بەرهەم������ی هونەرمەند بێت كارێكی نوێیە و رەنگە كەس هەر بە خەیاڵیش������یدا نەیەت 
و زۆریش������م پێ جوان بوو، بۆیە حەزم كرد جگە لە گۆرانییەكە س������یدییەكەش هەر بەو 
ناوە بێت، هەروەها ئەم گۆرانییە ش������تێكی زۆر گەنجانە و سەردەمیانەیە، تێكستی ئەم 

گۆرانییە هی گەنجێكی بە توانایە بە ناوی ئاریۆس حەمە سەعید ئیبراهیم.
دەربارەی پێشبینییەكانی بۆ پێشوازی كردنی جەماوەر لەم جۆرە بەرهەم و گۆرانیانە 
لۆك������ە بە دڵنیاییەوە دەڵێ: من دڵنیا و بێگومانم لەوەی كە ئەم گۆرانییە دەچێتە ناو 
خەڵكەوە و پێش������وازییەكی گەرمیشی لێدەكەن، چونكە كارێكی زۆر گەنجانە و تازەیە 
و كاری لەم جۆرە نەكراوە، هەروەها كارێكی تەواو گەنجانەیە و هونەرمەندە گەنجەكان 
زۆر كاریگەرییان بەسەر منەوە هەبووە، بەڵام ناتوانم بڵێم كە هونەرمەندە بە تەمەنەكان 
هیچ كاریگەرییان بەس������ەر منەوە نەبووە و زۆریش سوودم لێیان وەرگرتووە، بەڵام زیاتر 
بە گەنجەكانەوە سەرس������ام بووم، هەروەها دەتوان������م بڵێم زۆربەی گۆرانییەكانم گۆرانی 
گەنجانەیە، لە هەمان كاتدا گۆرانی وای تێدایە كە هەموو كەس������ێك دەتوانێت گوێی 

لێبگرێت .

بەم دواییە هونەرمەندی دەنگخۆش و بە توانا ئەیوب عەلی بەسەردانێك گەڕایەوە 
هەولێر بۆ بەشداریكردن لە سێیەمین فیستیڤاڵی ئازاد كردنی شاری هەولێر كە لە 

لایەن پارێزگای هەولێر ساز كرابوو.
ه������ەر بەم بۆنەی������ەوە هەر یەكە لە هونەرمەند ئەی������وب عەلی و چۆپی و ماهیر 
محەمەد ئەمین ئاهەنگێكی گۆرانییان ساز كرد و بە گۆرانییەكانیان دڵی جەماوەر 
و هەوادارنیان خۆش كرد، س������ەردانەكەی ئەم دوایی������ەی هونەرمەند ئەیوب عەلی 
دوای ماوەیەك لە سەردانێكی پێشووتری دێت بۆ شاری هەولێر،بەڵام لە سەردانی 
یەكەمیدا بەهۆی نەخۆش������ی و نالەباری تەندروس������تی نەیتوانی وەك پێویست دڵی 
جەماوەری خۆی خۆش بكات هەرچەندە بەش������داری لە ئاهەنگێكی تایبەتدا كرد 
كە وەزارەتی وەرزش و لاوان بۆ هەڵبژاردنی باشترین رۆژنامەنووس و گۆرانیبێژی 
لاوی ساڵی رێكخستبوو، بەڵام لە سەردانی ئەم جارەشیاندا كە بە یاوەری هونەرمەند 
موزیكژەن گۆران كامل بوو دووچاری رووداوێكی سەیر هاتن كاتێ ئەو فڕۆكەی 
پێی هاتبوون لەبەر نالەباری كەش������وهەوا و تۆز و خۆڵ نەیتوانی لە فڕۆكەخانەی 

هەولێر و بەغدا بنیشێتەوە و ناچار بوو لە وڵاتی سوریا نیشتەوە.
لە پەیوەندییەكدا دەربارەی ئەم سەردانەی هونەرمەند ئەیوب عەلی گوتی: زۆر 
لە دڵەوە حەزم دەكرد بەشداری لە خۆشییەكانی خەڵكی هەولێردا بكەم هەر بۆیەش 
كاتێك لە لایەن پارێزگای هەولێرەوە بانگێهشت كرام بە دڵخۆشییەوە رازی بووم بۆ 
بەشداری كردن لەم فیستیڤاڵە، هەروەها ئامادەم بۆ ئەنجامدانی هەر كارێكی دیكە 

كە خزمەتی شاری هەولێر و هەر شارێكی دیكەی كوردستان بكات .
سەبارەت بە خۆشەویستی بۆ ش������اری هەولێر هونەرمەند ئەیوب عەلی گوتی: 
ئەوەی راستی بێت بۆ من هەموو شارەكانی كوردستان وەك یەكن و هەموویان لای 
من خۆشەویس������تن، هیچ جیاوازییەك نییە لە نێوان هەولێر و س������لێمانی و كەركوك 
و مهاباد و قامیش������لۆ و دیاربەكر، بەڵام پێویس������تە دان بەو راستییە بنێم من وەك 
هونەرمەن������د لە هەولێر دەركەوتم، یەكەم جار كە هاتمە س������ەر تەختەی ش������انۆ لە 
ئاهەنگەكان������ی كۆلێژ بوون من ئەو كاتە لە هەولێ������ر قوتابی كۆلێژی ئەندازیاری 
بووم هەر لەو كاتەی لە هەولێر بووم چەند هاوڕێیەكی هونەرمەندم ناسی و لەوێوە 
دەس������تمان بە كاری هونەری كرد،ژیانی زانك������ۆ تاموچێژێكی تایبەتی هەیە بۆ 
هەموو كەس������ێك منیش ئەو قۆناغەی تەمەنم لە شاری هەولێر بەسەر بردووە، بۆیە 
دەڵێم هەرچەندە من لە ش������اری هەولێر لەدایك نەبووم، بەڵام خۆش������ترین ساتەكانی 

تەمەنم لە هەولێر بەسەر بردووە.

